
IMHABBA SKANDALUZA

Fil-Vangelu naqraw li Gesli ma jizfinx ghall-muzika li daggewlu 1-Farizej (ara Mt 22:34-40).
Hasbu li kien ser iwegibhom ghat-ton taghhom, imma Gest jwiegeb b’mod ghal kollox gdid.
Ghal darba ohra, Gesu juri kemm jaf ikun sorprendenti. Minghajr ma jmur kontra l-ispirtu
tal-Kmandamenti, Gest jhossu hieles li joffri twegiba gdida ghal sitwazzjoni gdida. Flok ma
jsemmi 1-Ghaxar Kmandamenti, Gesti jipproponi l-kmandament gdid tal-imhabba li huwa 1-
gofol tal-Ghaxar Kmandamenti.

[llum ahna lesti nhallu lil Alla jissorprendina bit-twegibiet tieghu biex ikellimna b’mod gdid
biex ahna bhala Knisja u bhala Azzjoni Kattolika nkunu nistghu naghmlu proposta pastorali li
tissorprendi lill-bniedem tal-lum? Huwa fatt li xi drabi ahna ttentati li bhall-Farizej
nippreferu ntennu 1-formuli tad-duttrina tal-imghoddi. Huwa hafif li quddiem il-htigijiet tal-
lum ahna ntennu 1-formuli tad-duttrina tal-imghoddi... li nwiegbu b’espressjonijiet li kienu
jaqduna lbierah; imma dan ftit li xejn jghinna nikkomunikaw il-ferh tal-Vangelu. Nattiraw il-
qalb tal-bniedem tal-lum jekk ahna nsibu x’inhu 1-qofol tal-messagg salvifiku ta’ Kristu u
nikkomunikawh b’mod frisk li jganqal interess. Ma ghandniex bzonn ta’ kliem iebes u ta’
kundanna biex il-bniedem ji¢¢aqlaq u jmidd pass ’il quddiem!

Xi whud jistghu jahsbu li huwa komdu nirrepetu x’tghid il-ligi; imma I-kelma tal-ligi
ghandha gqawwa li toqtol l-ispirtu. Nixtieq nara r-reazzjoni tal-Farizew, gharef tal-ligi,
quddiem it-twegiba tal-Imghallem. Nisthajlu li bhal xi whud illum, dan haseb li Gesu gie
biex jeqred il-Kmandamenti u jibdel il-Vangelu! Mentri bit-twegiba tieghu, Gest juri x’inhi
l-qalb vera tal-Missier u jnaddaf il-messagg minn formuli li maz-Zmien flok ma swew ta’
strument biex il-bniedem jinheles, saru piz li jxekklu. Ma ghandniex nibzghu nohorgu 1-gdid
mill-gadim.

Importanti li niznu sewwa I-kliem ta’ Gest meta jghid li I-qofol tal-ligi hija l-imhabba. Ghax
jista’ jigri li wiehed josserva l-ittra tal-Kmandamenti, imma ma jkunx ihobb; min-naha l-ohra,
jekk wiehed ihobb b’mod genwin, ikun joghgob lil Alla anki jekk ma jkunx irnexxielu
josserva l-ittra tal-Kmandamenti kollha. Fil-fatt, Gesu jghid li l-aqwa kmandament huwa li
wiehed “ihobb” (amerai). Hawn Gesii mhux qed jaghtina xi imperattiv; imma qed
jinkuraggixxi lill-bniedem biex jibda jhobb sakemm fl-ahhar jasal biex ihobb lil Alla b’qalbu
kollha, b’ruhu kollha u b’mohhu kollu. Il-proposta li jaghmel Gesu tammetti certi gradi. L-
imhabba hija process li jevolvi maz-zmien. L-imhabba tammetti diversi gradi. Aktar ma
nikbru fl-imhabba, aktar naslu biex inhobbu lil Alla b’qalbna kollha, b’ruhna kollha u
b’mohhna kollu. Ghalhekk ma nistghu niggudikaw lil hadd. Ghaliex jista’ jkun li anki min
ma jirnexxilux jghix hajja li tkun tagbel mija fil-mija mal-Kmandamenti kollha, xorta jkun
ihobb lil Alla. Dak li jghodd mhux kemm nosservaw esternament il-Kmandamenti, imma
kemm nippruvaw inhobbu lil Alla. Ahna lkoll princ¢ipjanti f’dan il-process tal-imhabba u
ghalhekk ma ghandniex ghax naqtghu qalbna, anki jekk ghalissa ma jirnexxilniex noqoghdu
ghall-Kmandamenti kollha. L-importanti li nibqghu nistinkaw biex l-imhabbba timmatura
fina tant li naslu biex hajjitna tkun tirrifletti l-valuri li hemm imharsa fil-Kmandamenti.



Sorpriza ohra li jaghmel Ges hija meta jurina li Alla ghandu zewgt ucuh. Ghaliex meta
Gesu f’nifs wiehed josserva li meta wiehed ihobb lill-proxxmu jkun gisu ged ihobb lil Alla,
hawnhekk Gesti ged jghidilna li fil-wi¢¢ tal-bniedem naraw il-wic¢ ta’ Alla. Fi kliem Gest,
il-proxxmu huwa “art qaddisa” u meta nirfsu fugha ghandna nnehhu s-sandli kif ghamel
Mosé meta medd riglu fejn kien hemm l-ghollieq jagbad. Din l-imhabba lejn il-proxxmu
ghandna nuruha l-aktar mal-fqgir, mal-marid, mal-armla, mal-orfni u mal-barrani (ara Ez
22:20-26). Dawn ma humiex biss kategoriji socjali, imma jirriflettu wkoll kategoriji ta’
persuni fi hdan il-komunita Nisranija. Fostna ghandna min hu fqir spiritwalment, min hu
moralment marid u min ihossu orfni minn Alla. Ghandna wkoll min huwa konvint li huwa
“barrani” fil-Knisja — jew ghaliex tbieghed jew ghaliex gie mbieghed. Gesu ged jghidilna
biex inhobbu lil kulhadd ghax fil-Knisja hemm post ghal kulhadd. Ghalhekk, hadd ma
ghandu ghax jinstaram jekk il-Knisja Omm tghidilna biex inhobbu lil dawk li ghal xi raguni
jew ohra haddnu stil ta’ hajja Nisranija oggettivament imxellfa. Hija din l-imhabba li taf
tixghel jew theggeg il-qalb ta’ hutna ghal Alla.

L-imhabba taf tkun skandaluza, fis-sens li xi hadd jista’ jitfixkel meta jara lill-Knisja thaddan
lil kulhadd. Ahjar inkunu ta’ skandlu ghaliex inkunu generuzi fl-imhabba, milli naghtu
skandlu ghaliex nongsu mill-karita.

B’dawn il-hsibijiet li gieghed naghmel fl-isfond tal-esperjenza li kelli fis-Sinodu dwar il-
Familja, inheggeg lill-Azzjoni Kattolika biex tkun miftuha ghas-sorprizi ta’ Alla halli hi stess
tkun ta’ sorpriza ghall-bniedem tal-lum; biex taghraf tikber u tkabbar lill-ohrajn fil-process
tal-imhabba, u biex ma nibzghux naghtu skandlu ghaliex inhobbu hafna.



